Parlamento di Aruba

Fraccion Movimiento Electoral di Pueblo

Presidente di Parlamento
Sr. A.M. Sneek
Presente
Oranjestad, 28 october 2026

Topico: Preguntanan oficial tocante Memorandum of Understanding (MoU) pa proyecto di
Floating Farm na Aruba

Apreciabel Sefior Sneek,
Di acuerdo cu articulo III.17 di nos Constitucion y alabes articulo 59 di Reglamento di Ordo di
Parlamento, suscrito ta desea di haci mediante bo persona, preguntanan na Minister di Finansa,

Asuntonan Economico y Sector Primario, Sr. mr. Geoffrey B. Wever.

Suscrito ta desea di ricibi e contestacion por escrito.

Atentamente,

Xiomara Maduro

Parlamentario di Aruba
Fraccion MEP

Apreciabel Minister Wever,

Recientemente, Minister Wendrick Cicilia a anuncia cu, hunto cu Aruba Ports Authority (APA), a firma
un Memorandum of Understanding (MoU) cu Floating Farm pa explora e posibilidad di desaroya un
proyecto di produccion di alimento combina cu turismo, innovacion y educacion na Aruba.

Considerando cu agricultura y produccion local di alimento ta forma parti di desaroyo economico y
siguridad alimentario di Aruba, mi ta solicita Minister Wever pa contesta e siguiente preguntanan:

I. Vision y maneho di agricultura

1. Cua ta e vision y strategia actual di Minister Wever pa e desaroyo di agricultura y produccion
local di alimento na Aruba?

2. Con e iniciativa di Floating Farm ta cuadra den e vision y strategia aki?

3. Minister Wever tabata informa y involucra den e preparacion di e MoU aki?

I1. Mandato y coordinacion den Conseho di Minister

4. Conseho di Minister a trata y aproba ¢ iniciativa di Floating Farm prome cu Minister Cicilia a
firma e MoU?

5. Conseho di Minister a duna Minister Cicilia un mandato explicito pa negocia y firma e MoU aki?
Si ta asina, por facilita Parlamento copia di e desicion correspondiente?

6. Si no tabatin un mandato di Conseho di Minister, riba cua base Minister Cicilia a actua den e
asunto aki, considerando e relacion cu e cartera di Asuntonan Economico?

I11. Implicacion financiero y economico

7. E MoU aki ta crea algun compromiso financiero, directo of indirecto, pa Gobierno di Aruba of
Aruba Ports Authority (APA)?

8. Tin un estudio di factibilidad economico y financiero pa e proyecto aki? Si ta asina, por facilita
un copia di esaki?

9. Cuatae rol di Gobierno y APA den e posibel financiamento, facilitacion y operacion di e
proyecto?

10. Con e proyecto aki lo contribui concretamente na siguridad alimentario, reduccion di
importacion y creacion di oportunidad pa productornan local?

IV. Transparencia y rendicion di cuenta

11. Minister ta dispuesto pa facilita Parlamento un copia completo di e MoU firma, incluyendo
eventual anexo y compromiso?

12. Cua ta e siguiente pasonan contempla y ken ta responsabel pa evalua e viabilidad di e proyecto?
Mi ta enfatisa cu innovacion den produccion local di alimento por ta positivo pa Aruba. Sinembargo, ta
importante pa Parlamento haya claridad tocante e vision di Gobierno, coordinacion entre ministerionan,

mandato pa firma acuerdonan y eventual compromiso financiero di Pais Aruba.

En espera riba Minister su contestacion dentro di 3 siman, mi ta termina cu un saludo cordial.

Atentamente,

Xiomara Maduro
Parlamentario di Aruba
Fraccion MEP



